
ZOEZI: 3

KUSOMA KWA UFAHAMU

Swali la 1 hadi la 4

Soma kifungu kifuatacho kisha ujibu maswali.

Mashindano ya soka baina ya shule za msingi yamekaribia. Kocha wa timu ya shule ya msingi ya Kinja ni mwingi wa hofu kwa sababu huenda mchezaji hodari wa kikosi chake, Kiki Malala asishiriki. Kiungo huyo wa safu ya kati, alijeruhiwa majuma mawili yaliyopita kwenye mechi ya kujipima nguvu baina ya timu ya Kinja na wenyeji, Mtwana.

Mechi hiyo iliyosakatiwa katika uwanja wa shule ya Mtwana ilisitishwa katika dakika ya sitini baada ya mtafaruku kuanza. Mashabiki wa timu ya Mtwana walianza kuzunguka uwanjani wakiimba nyimbo za kukejeli timu pinzani. Nyimbo hizo ziliwakasirisha mashabiki wa timu ya Kinja ambao walisababisha rabsha. Mashabiki waliingia uwanjani na kuwafanya wachezaji kukimbilia usalama wao. Ni wakati huo ambapo mchezaji, Kiki Malala alijikwaa na kuteguka mguu.

Hali hii ilidhibitiwa baada ya muda mfupi. Vikosi vya maskauti vilishirikiana kutuliza hali. Hata hivyo, mechi haikuweza kuendelea. Akihutubia wanahabari baada ya mechi hiyo, Mwalimu mkuu wa shule ya msingi ya Mtwana alikashifu vikali kitendo hicho. Alisema, “Mashindano ya mpira si uadui. Hayafai kututenganisha. Ni sharti kila shabiki ashangilie timu yake kwa amani.” Kauli hiyo iliungwa mkono na Mwalimu mkuu wa shule ya msingi ya Kinja ambaye alisema daima shule zao zitabaki kuwa marafiki. Kadhalika aliwasuta wachochezi kwa kujaribu kuvuruga mchuano wa kirafiki. Aliwataka mashabiki na wachezaji daima kukubali matokeo ya mpira, kwani asiyekubali kushindwa si mshindani.

1. Kiki Malala alisoma katika shule inayoitwa?

____________________________________________________________________

2. Mechi inayosimuliwa katika kifungu hiki haikukamilika.  Eleza sababu.

____________________________________________________________________

____________________________________________________________________

3. Je, unafikiri ni nini kitatokea iwapo timu ya Kinja itakosa huduma za mchezaji wake wa kutegemewa?

____________________________________________________________________

4. Eleza maana ya “kutuliza hali” kulingana na kifungu.

____________________________________________________________________

Swali la 5 hadi la 8

Soma kifungu kifuatacho kisha ujibu maswali.

Ilikuwa siku ya soko katika kijii cha Rukano. Daima Sokwe hakukosa kufika sokoni kuuza maembe na maparachichi aliyoyakuza. Alikuwa mkulima hodari wa matunda hayo.

Baada ya kujiandaa, Sokwe aliyapanga matunda yake katika kapu. Aliitazama saa yake ya mkono. Ilikuwa saa moja na robo! “Nitachelewesha wateja wangu!” Sokwe alijisemea.

Alishika njia kuelekea kwa rafiki yake Korongo ili aandamane naye. Korongo alikuwa mkulima wa mpunga. Punde tu alipofika kwenye barabara iliyokuwa mkabala na makazi ya Korongo, Sokwe alimwona akitembea kwa kasi. Alilibeba kapu lake la mchele mgongoni huku akihema. “Hata wewe uliamka ukiwa umechelewa?” Sokwe alimuuliza.

“Aka! Sikutaraji hata kuamka leo rafiki yangu. Nahisi maumivu mwilini. Hii kazi ya kijungu jiko! ” Alijibu Korongo.

Korongo alilalamikia uzito wa mzigo aliokuwa nao. Alipendekeza watumie bodaboda. Sokwe alikubaliana naye. Basi wakaabiri bodaboda iliyokuwa inaendeshwa na Mbuni. Walizidi kumrai Mbuni aongeze kasi. Walitaka kufika sokoni haraka. Hawakukumbuka, haraka haraka haina baraka!

Mbuni alishindwa kuidhibiti bodaboda ile kwenye mteremko. Ilianguka. Makapu yalianguka ovyo! Matunda yalizagaa barabarani. Sokwe na Korongo waliumia. Hawakuwa wamevaa helmeti. Hawakutahadhari kabla ya hatari. Njiwa na Mwewe

waliokuwa karibu waliwaokoa na kuwapeleka hospitalini. Safari ilikuwa imetumbukia nyongo.

5. Sokwe huenda sokoni kuuza nini?

_____________________________________________

6. Ni mambo gani yanayoonyesha kuwa Sokwe na Korongo walitaka kufika sokoni mapema?

_____________________________________________________________________

7. Unafikiri ni nini kingetokea iwapo bodaboda ingeendeshwa taratibu?

__________________________________________________________

8. Safari ilikuwa imetumbukia nyongo ina maana:

____________________________________________________________________

Swali la 9 hadi la 12

Soma kifungu kifuatacho kisha ujibu maswali.

Nakumbuka vyema Krismasi ya mwaka uliopita. Mama alituandalia sherehe ya kukata na shoka. Kila mmoja wetu nyumbani alipewa majukumu mbalimbali. Mimi nilipewa la upishi. Nani asiyejua upishi wangu? Hata wewe unaufahamu.

Siku moja mama alimwalika Juma ampikie pilau. Huu ni wakati mama alikuwa ametembelewa na wageni. Nilimtazama Juma alivyotumia vifaa vya kupikia, njia za kupika na viungo vya kupikia pilau.

Juma alikuwa mpishi hodari. Hii ilitokana na uzoefu wake wa aina mbalimbali za upishi wa pilau na chapati kwa kitoweo cha nyama.

Nilipokea jukumu alilonipa mama kwa bashasha, nikaahidi kufanya kila niwezalo kumfurahisha. Niliandaa pilau tamu mno. Harufu ya pilau hiyo ilienea kote.

Wazazi, ndugu na wageni walioalikwa walifurahia pilau hiyo. Walikula wakamaliza fyu! Walishiba baada ya kuongeza bilauri mbili za sharubati. Watu wote walikula shibe yao. Majirani walikula chakula chote walichopelekewa na mama. Mama alinibandika jina “mpishi bora.” Ama kweli chanda chema huvikwa pete.

Baada ya sherehe, mimi na ndugu zangu tulishirikiana kuosha vyombo. Tulivipanga vyombo hivyo vizuri kwenye rafu.

9. Msimulizi alijifunza upishi kutoka kwa nani?

____________________________________________________________________

10. Mama alimpa msimulizi jina ‘mpishi bora’. Eleza sababu.

____________________________________________________________________

11. Ni nini kingefanyika iwapo msimulizi angekosa kupika chakula kitamu?

____________________________________________________________________

12. Methali, chanda chema huvikwa pete katika kifungu inaeleza nini kuhusu msimulizi?

____________________________________________________________________

Swali la 13 hadi la 16

Soma kifungu kifuatacho kisha ujibu maswali.

(Ni asubuhi baada ya gwaride. Zubeda anabisha mlango wa ofisi ya Mwalimu Mkuu. Mwalimu anamkaribisha ndani.)

Zubeda :
(Akiinama kwa heshima.) Shikamoo mwalimu?

Mwalimu mkuu :
Marahaba Zubeda. Umeamkaje? Natumai kila kitu ni salama. Si kawaida yako kunitembelea ofisini asubuhi.

Zubeda :
Nimeamka vyema mwalimu. Nashukuru. Hakika niliamka alfajiri. Mzazi wangu aliniamsha ili anikabidhi barua hii. (Anamkabidhi mwalimu bahasha.)

Mwalimu mkuu :
Aha ! Nilijua lazima una sababu ya kuja ofisini mwangu asubuhi. Barua ina ujumbe gani?

Zubeda :
Sina
habari.
Nimepewa
tu.
Labda
ni
mwaliko
au
jambo
fulani.

Mwalimu, ulitufunza kuwa si vyema kusoma barua za watu wengine.

Mwalimu mkuu :
(Akimpongeza.) Hongera Zubeda. Wewe ni mtoto mwema. Ni vizuri kutosoma barua ambazo si zako.

Zubeda :
(Akinyenyekea.) Shukran mwalimu. Mzazi wangu pia hunihimiza niwe na uaminifu kwa kuwa, heshima si utumwa.

Mwalimu mkuu :
Nashukuru kwa maneno yako. Sasa unaweza kujiunga na wengine darasani. Endelea kutia bidii masomoni. Nitakupatia majibu ya barua alasiri.

Zubeda :
Asante mwalimu. Kwaheri. Tutaonana wakati huo wa alasiri.

Mwalimu mkuu:
Kwaheri ya kuonana.

13. Je, Zubeda alienda katika ofisi ya mwalimu wakati gani?

___________________________________________________________________________

14. Zubeda ni mtoto mwaminifu kwa kuwa?

___________________________________________________________________________

15. Unafikiri ni kwa nini ni makosa kusoma barua za watu wengine?

___________________________________________________________________________

16. Taja neno lingine lenye maana sawa na barua.
____________________

ZOEZI: 4

SARUFI

17. Mti huu una nomino zifuatazo:

furaha, uzi, hekima,ukarimu, werevu. Chagua nomino ambayo si ya dhahania kwenye mti huu:

18. Andika sentensi ifuatayo katika hali ya wingi.

Unyoya wa kuku yule ni mweupe.

____________________________________________________________________

19. Chagua sentensi yenye nomino iliyo katika ngeli ya I-ZI

	A.
	Ng’ombe wetu alipelekwa malishoni.

	
	

	B.
	Wimbo ulioimbwa uliwavutia wengi.

	
	

	C.
	Nguo iliyofuliwa ilikauka haraka.

	
	

	D.
	Wino ulimwagika sakafuni jana.

20. Tazama picha hii.

Huyu ni Rhoda. Rhoda anasoma kitabu cha hadithi.

Tunga sentensi ukianza kwa:

Kusoma kwake____________________.

21. Jaza pengo katika sentensi hii.

Mangi alimwita Otieno naye Otieno akamwita Mangi. Hivyo wote___________________ (waliitika, waliitana)

22. Kamilisha tashbihi ifuatayo:

Tangu Jeni ashauriwe, amekuwa mtulivu kama ______________________________.

23. Tazama mfano: panga-pangua. Juna alipangua vitabu kwenye rafu.

Tunga sentensi ukitumia kinyume cha kitenzi anika.

_____________________________________________________________________

24. Geuza sentensi ifuatayo iwe katika hali ya mazoea. Wanafunzi wameenda uwanjani kucheza soka.

____________________________________________________________________

25. Kanusha sentensi hii:

Yeye ataandika ubaoni.

_____________________________________________________________________

26. Tazama picha hii.

Jaza mapengo kwenye picha kwa kutumia neno katika hali ya ukubwa au udogo

_____
ngoma
______

27. Akifisha sentensi ifuatayo: maua yanapamba mazingira yetu

______________________________

28. Panga maneno haya jinsi yanavyofuatana katika kamusi.

pona, dawa, kodi, tibu

________________________________________________

29. Chagua kiambishi kinachofaa kujaza pengo katika sentensi hii.

Nyinyi ________tafanikiwa maishani.

30.

Hili ni shamba lenye mihindi.





Kisawe cha shamba ni:

konde, kiambo, baraste


________________________________

ZOEZI: 5

KUANDIKA

31. Andika insha kuhusu:

MNYAMA NIMPENDAYE

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

___________________________________________________________________________

HUU NDIO UKURASA WA MWISHO ULIOPIGWA CHAPA.

